
15 iyun 2022-ci il, çərşənbə 15
“Son zəng”– yeni 
həyata başlanğıc

Məlumat üçün bildirək ki, Bakı şəhəri Nəsimi rayonu 
Namiq Axundov adına 1 nömrəli tam orta məktəbin binası 
1897-ci ildə inşa edilmiş və ilk özəl Bakı Qızlar Gimnaziyası 
bu binada yerləşmişdir. Bu gimnaziya 1917-ci ilə kimi 
fəaliyyət göstərmişdir. Məktəb 15 dekabr 1921-ci ildə rəsmi 
olaraq ilk Azərbaycan Hərbi Gimnaziya Məktəbi kimi fəaliyyət 
göstərməyə başlamışdır. 1924-cü ildə isə gimnaziya yeni adla 
Zaqafqaziya Hərbi Hazırlıq məktəbi kimi fəaliyyətini davam 
etdirmişdir. 

1941-1945 ci illərdə isə məktəbin binasında hərbi hospital 
yerləşmişdir. 1953-cü ildən bu günə qədər orta məktəb 
kimi fəaliyyət göstərir. 1960-cı illərin axırlarında məktəbə II 
Dünya müharibəsində həlak olmuş zabit Namiq Axundovun 
adı verilmişdir. Hazırda 34 sinif otağı, 3 laboratoriya, 2 
informatika kabineti və əlamətdar günlərin qeyd edilməsi, 
ədəbi-bədii gecələrin təşkili üçün nəzərdə tutulmuş geniş 
iclas zalı mövcuddur. Məktəbin pedaqoji kollektivi 75 
nəfərdən ibarətdir. Onlardan 73-ü ali təhsilli, 2-si orta ixtisas 
təhsilli müəllimlərdir. Məktəbdə 30 sinifdə 800 şagird təhsil 
alır. Tədris Azərbaycan və rus dillərində bir növbəli sistemlə 
aparılır.  Məktəbin “Son zəng” tədbirləri ilə bağlı öz ənənələri 
var. Hər il iyunun 14-də şagirdlər məktəbin həyətinə toplaşır, 
tədbirin başlanmasını gözləyirlər. Bu il də üzərlərində qırmızı 
lentlər asılmış onbirincilər yksək əhval-ruhiyyədədirlər. Aparıcı 
tədbirin başlandığını bildirir və Azərbaycanın Dövlət Himni 
səslənir. Sonra 44 günlük İkinci Qarabağ müharibəsində 
həlak olan şəhidlərin xatirəsi bir dəqiqəlik sükutla yad edilir.

Xüsusi ssenari üzrə hazırlanan tədbirdə çıxış edənlər 
bildirdilər ki, ölkəmizdə təhsilə xüsusi dövlət qayğısı var. Yeni 
məktəblər tikilir, təhsilin məzmunu yenilənir, məktəblər müasir 
avadanlıqlarla təchiz olunurlar. 

Tədbirdə şagirdlərin hazırladığı kompozisiyalar nümayiş 
etdirilir. 

Budur, artıq “Son zəng”in vaxtı yetişdi. Ətrafı bürüyən 
zəng sədası altında şagirdlər son dəfə siniflərə dönürlər. 

M.MÜKƏRRƏMOĞLU,  
“Xalq qəzeti”

Gözəl ənənədir. Hər il orta məktəblərdə “Son zəng” 
tədbiri keçirilir. Orta məktəbi bitirib yeni həyat yolu-
na qədəm qoyan onbirincilər bu tədbiri səbirsizliklə 
gözləyirlər. Amma uşaqlardan çoxu məktəbdən ay-
rılmaq istəmir. On bir il bir yerdə addımladıqları 
müəllimlərindən, bir sinifdə oxuyan uşaqlardan ayrıl-
maq o qədər də asan deyil. Biz də bu münasibətlə Bakı 
şəhəri 1 nömrəli məktəbdə “Son zəng” mərasimini 
izlədik. Bəli, bu gün onbirincilərlə yanaşı, birinci sinfə 
qəbul olunmuş balaca fidanlar da tədbirə qoşulmuşlar.

Şəhid ailəsi və müharibə əlillərinin mənzillə 
təminatı və reabilitasiyası davam edir

Qeyd edək ki, Əmək və Əhalinin 
Sosial Müdafiəsi Nazirliyi tərəfindən 
ötən dövrdə, ümumilikdə 12 min 
500-dən çox şəhid ailəsi və müharibə 
əlilinə mənzil və ya fərdi ev verilib. 
Həmçinin dövlət başçısının 25 avqust 
2021-ci il tarixli sərəncamı ilə “Vətən 
Müharibəsi Qəhrəmanı” adı alanlara 
və onlardan şəhid olanların ailələrinə 
də mənzillər verilir. Bu il artıq sosial 
cəhətdən həssas qruplardan olan 
ailələr 500-dən çox mənzillə təmin 
olunublar. Cari il ərzində, ümumilikdə 
1500 mənzil və fərdi evin verilməsi 
nəzərdə tutulub. 

Xatırladaq ki, müharibə əlillərinin 
avtomobillə təminatı işləri də davam 
edir. Həmin tədbirlər çərçivəsində 
son 4 ildə 1450-dək, ümumilikdə, 
ötən dövrdə 7 min 400 müharibə 
əlili avtomobillə təmin olunub. Bu il 
isə müharibə əlillərinə 50, 44 gün-
lük Vətən müharibəsindən sonra 
ümumilikdə 200, ötən dövrdə 7 min 
400 avtomobil verilib. 

Həmişə olduğu kimi, bu ilin beş 
ayında da şəhid ailəsi və qazilərin 
sağlamlıq məsələləri diqqətdə 
saxlanıb. Postmüharibə dövründə 
450-dən çox şəhid ailəsi və müharibə 
əlilinə sanatoriya – kurort və müalicə 
mərkəzlərinə yollayış verilib, 41 nəfər 
müharibə əlili peşə reabilitasiyasına 
cəlb olunub, 60 qazi üçün motivasiya 
düşərgələri təşkil olunub.

Həmçinin həssas əhali qrupların-
dan olan şəxslər üçün Sığınacaq və 
Sosial Reabilitasiya Müəssisəsinin 
görmə qabiliyyəti məhdudluğu olan 
şəxslər üçün sosial reabilitasiya 
və bərpa şöbəsində qazilər tibbi, 
idman, mədəniyyət və incəsənət, 
psixoloji, eləcə də digər sosial rea-
bilitasiya xidmətlərinə  cəlb ediliblər. 
Mətbuat konfransında şəhid ailələri 
və müharibə iştirakçılarının sosial 
– psixoloji xidmətlərlə təminatı işləri 
barədə də məlumat verilib. Qeyd 
edək ki, Dövlət Tibbi – Sosial Eksper-
tiza və Reabilitasiya Agentliyinin rea-
bilitasiya mərkəzlərində bu ilin yanvar 
– may aylarında əlilliyi olan 15 minə 
yaxın şəxsə reabilitasiya xidmətləri 
göstərilib. Onlar səmərəli fizioterapev-
tik müalicə prosedurlarına cəlb edilib, 
müalicəvi bədən tərbiyəsi, sosial – 
psixoloji xidmətlərlə əhatə olunublar. 
Bu dövrdə agentlik tərəfindən əlilliyi 
olan 5 min 411 şəxsə 24 minə yaxın 
reabilitasiya vasitəsi verilib.

Onu da bildirək ki, 44 günlük 
Vətən müharibəsində şəhid olan 
qəhrəmanlarımızın ailə üzvlərinin, 
müharibədə yaralanaraq əlilliyi 
müəyyən olunmuş hərbçilərin sosial 
ödənişlərlə təminatı istiqamətində 
müharibədən sonra elə ilk günlərdən 
müvafiq işlərə başlanıb. Bu barədə 
Dövlət Sosial Müdafiə Fondunun 

sədri Himalay Məmişov postmüharibə 
dövründə şəhid ailələri və qazilərin 
sosial  ödənişlərlə təminatı sahəsində 
aparılan işlərə dair keçirdiyi mətbuat 
konfransında bildirib. Qeyd olunub ki, 
Prezident, müzəffər Ali Baş Koman-
dan İlham Əliyevin tapşırığı əsasında 
nazirlik tərəfindən şəhid ailələri və 
müharibə iştirakçıları ilə bağlı icra olu-
nan sosial dəstək paketi çərçivəsində 
onların sosial ödənişlərlə təminatı da 
əsas fəaliyyət istiqamətlərindən biri-
dir. Müharibədən sonra bununla bağlı 
xüsusi işçi qrup yaradılıb, şəhidlərin 
ailələri ziyarət edilib, onlara sosial 
təminat hüquqlarına dair məlumatlar 
verilib. Şəhid ailələrinin üzvlərinə, 
Vətən müharibəsində yaralanmış 
və müalicə bitdikdən sonra əlillik 
təyin edilmiş hərbi qulluqçulara 
onların müraciətinə, zəruri sənədləri 
təqdim etmələrinə ehtiyac olmadan 
e-sistem vasitəsilə proaktiv qayda-
da sosial ödənişlər təyin olunub. Bu 
ödənişlər Prezidentin aylıq təqaüdü, 
pensiya və müavinətlərdən ibarətdir. 
“Müharibə veteranı” adı verilmiş 
şəxslərə də 2022-ci ilin əvvəlindən 

Prezidentin aylıq təqaüdünün 
təyinatı prosesi də proaktiv qaydada 
həyata keçirilərək yekunlaşdırılıb. 
Beləliklə, postmüharibə dövründə 
şəhid ailələrinin üzvləri və qazilərdən 
ibarət 93 min şəxsə 104 min sosial 
ödəniş təyinatı aparılıb. Onu da qeyd 
etmək yerinə düşər ki, 2021-ci ilin 
əvvəlindən şəhid ailələri və müharibə 
əlillərinin, Milli qəhrəmanların 
təqaüdləri, 2022-ci ilin əvvəlindən 
müavinətlər, o cümlədən əlilliyə görə 
müavinətlər orta hesabla 60 faiz artı-
rılıb. Postmüharibə dövründə “Vətən 
Müharibəsi Qəhrəmanı” adı alanlara 
və  Vətən müharibəsinin veteran-
larına  Prezidentin aylıq təqaüdü 
təsis olunub.  H.Məmişov son 4 ildə 
köklü sosial islahatlar çərçivəsində 
şəhid ailələri və müharibə əlillərinin 
sosial ödənişlərində də ciddi artımlar 
olduğunu vurğulayıb, jurnalistlərin 
suallarını cavablandırıb. 

2022-ci ilin yanvar –may ayla-
rında 147,1 min pensiya, müavinət 
və təqaüd rəqəmsal infrastruktur 
üzərindən, proaktiv qaydada təyin 
edilib. ƏƏSMN tərəfindən 2019-cu ilin 

əvvəlindən başlayaraq həmin sosial 
təminat növlərinin təyinatı elektron-
laşdırılıb. Belə ki, indiyədək 61,4 mini 
pensiya, qalanı müavinət və təqaüd 
olan 415,4 min təyinat e-sistem 
vasitəsilə proaktiv qaydada  aparı-
lıb. Bununla da vətəndaşların sosial 
təminat növlərinə hüquqları yarandığı 
halda müraciət olunmadan və sənəd 
təqdim edilmədən onlara müvafiq 
təyinatlar e-sistem vasitəsilə avtoma-
tik həyata keçirilib.

Gələn aydan ölkəmizdə əlilliyin 
qiymətləndirilməsi sahəsində tətbiq 
olunacaq yeni meyarlar əlilliyin artıq 
3 dərəcə üzrə məhdud çərçivədə 
deyil, orqanizmin funksiyalarının 
itirilməsi faizinin müəyyən edilməsi 
əsasında  nəzərdə tutur.  Bu da 
qiymətləndirmənin qabaqcıl dünya 
təcrübəsinə uyğun və daha əhatəli 
şəkildə həyata keçirilməsinə imkan 
verəcək. Yeni meyarlara əsasən, 
əlillik təyinatına əsas yaradan 
xəstəliklərin və ağırlaşmaların siya-
hısı da xeyli genişləndirilib. Dövlət 
Tibbi – Sosial Ekspertiza və Reabi-
litasiya Agentliyi tərəfindən  2022- ci 
ilin yanvar – may ayları ərzində 30 
minədək şəxsə əlillik təyin edilib ki, 
onlardan 8 min 600-ü ilkin, qalanları 
isə təkrar əlillik təyinatı aparılan-
lardır. Onu da xatırladaq ki, əlilliyin 
qiymətləndirilməsi elektron infrastruk-
tur vasitəsilə, səhiyyə müəssisəsinin 
e-sistemə daxil etdiyi göndərişlərdəki 
məlumatlar əsasında həyata keçirilir.  
Onu da diqqətə çatdıraq ki, iyulun 
1-dən qüvvəyə minəcək yeni me-
yarların tətbiqi həmin vaxtdan sonra 
əlilliyi qiymətləndiriləcək şəxslərə şa-
mil olunacaq. Hazırda əlillik müddəti 
davam edən şəxslər yeni meyarlarla 
bağlı hər hansı təkrar müayinəyə 
çağırılmayacaqlar.

Geniş, çoxşaxəli fəaliyyət 
sahələrini əhatə edən DOST İnk-
lüziv İnkişaf və Yaradıcılıq Mərkəzi 
əlilliyi olan şəxslərin, şəhid ailəsi 
üzvlərinin və digər sosial cəhətdən 
həssas qrupların yaradıcı potensia-
lının inkişaf etdirilməsi və cəmiyyətə 
təqdim edilməsində geniş imkanlar 
açır. Mərkəzdə hazırda 190 benefi-
siara gün ərzində 3 növbə olmaqla 
14 istiqamət üzrə təlimlər keçirilir. 
Fəaliyyətə başladığı qısa müddət 
ərzində mərkəz tərəfindən əlilliyi olan 
şəxslərin əl işlərindən ibarət satış-
sərgisi, inklüziv teatrlarla birgə tama-
şalar, kitab və film təqdimatları, anım 
tədbiri həyata keçirilib. Xatırladaq ki, 
DOST İnklüziv İnkişaf və Yaradıcılıq 
Mərkəzi ötən ilin oktyabr ayında Bi-
rinci vitse-prezident Mehriban xanım 
Əliyevanın təşəbbüsü ilə yaradılıb.

Zərifə BƏŞİRQIZI,   
“Xalq qəzeti”

Vətən müharibəsindən sonra  3500 şəhid ailəsi və 
müharibə əlili mənzil və fərdi evlərlə təmin edilib. 2021-
ci ildə isə həmin kateqoriyadan olan 3 min nəfərə mənzil 
və fərdi ev verilib.  Sosial Xidmətlər Agentliyinin sədri 
Vüqar Behbudov postmüharibə dövründə şəhid ailələri 
və müharibə əlillərinin mənzil və avtomobillə, sosial 
xidmətlərlə təminatı işlərinə dair keçirdiyi mətbuat konf-
ransında belə deyib. Qeyd edib ki, Prezident İlham Əliyevin 
tapşırığına əsasən şəhid ailələri və müharibə əlillərinin 
mənzil təminatı proqramı 2021-ci ildə 5 dəfə genişlənib və 
bu kateqoriyalardan olan şəxslərə keçən il 3 min mənzil 
verilib.

O, 44 günlük müharibədə Azərbaycan xalqı-
nın Ali Baş Komandan İlham Əliyevin rəhbərliyi 
ilə əldə etdiyi böyük qələbədən danışdı. Qeyd 
olundu ki, Zəfər savaşında minlərlə gənc 
torpaqlarımızın müdafiəsi uğrunda mübarizəyə 
qalxdı, onlardan 3 minə yaxını şəhidlik zirvəsinə 
ucaldı. Məktəbin mənzunlarından şəhidlik 
zirvəsinə yüksələnlər, sağlamlığını itirərək 
qazi olanlar da var. Məktəb kollektivi həmişə 
onların xatirəsini əziz tutur. Direktor 11-ci sinif 
məzunlarını, onların müəllimlərini, valideynləri 
təbrik etdi, müstəqil həyata atılan gənclərə 
təhsildə və həyatda yeni-yeni uğurlar arzuladı.

Səbail Rayon İcar Hakimiyyəti ictimai-siyasi 
və humanitar şöbənin böyük məsləhətçisi Ab-
basağa Dərbəndi təmsil etdiyi qurum adından 
onbirinciləri, onların valideynlərini və  məktəb 
kollektivinə  təbrik etdi. Məktəbin təlim-tərbiyə 
işləri üzrə direktor müavini Şəhla Hüseynova, 
ibtidai siniflər üzrə direktor müavini Kifayət 
Məmmədova, tərbiyə işləri üzrə direktor müavini 
(təşkilatçı) Səadət Alışova, məktəbin tarix 
müəllimi Əbil Məmmədov və başqaları sevimli 
şagirdlərinin uğurlarında pay sahibi olduqları 
üçün qürur duyduqlarını bidlirdilər və məzunlara 
gələcək həyatlarında uğurlar arzuladılar.

Təqaüddə olan riyaziyyat müəllimi Alamz 
Novruzova 50 ildən artıq gənc nəslin təhsil və 
tərbiyəsində yorulmadan əmək sərf etdiyini 
bildirdi. Şagirdlərinin əldə etdiyi uğurlara həmişə 
sevindiyini deyən A.Novruzova məzunları və on-
ların valideynlərini təbrik etdi, onbirincilərə həsr 

etdiyi şeirini oxudu.
Sonra məktəbi bitirən bir qrup gəncə 

təhsildə əldə etdikləri uğurlara görə Fəxri 
fərmanlar təqdim olundu.

Tədbir məktəblilərin ifasında bədii proqramla 
davam etdirildi. 

Məktəbin 11-ci sinif şagirdi Züleyxa Əliyeva 
gələcək planları haqqında danışarkən bil-
dirdi ki, orta məktəbi başa vurmaq bizi həm 
sevindirir, həm də kədərləndirir. Bu gündən 
müstəqil həyata qədəm qoyuruq. Mən təhsilimi 
davam etdirmək, ali məktəbə qəbul olunmaq 
fikrindəyəm. Məktəbdəki müəllimlərimizin bizə 
öyrətdikləri həmişə yolumuza işıq saçacaq. 
Harda olmağımızdan asılı olmayaraq bizə 
birinci sinifdə dərs deyən Səkinə İbadovanı, 
sinif müəlimimiz Almaz Nozruzovanı və digər 
sevimli müəllimlərimizi heç vaxt yaddan çıxar-
mayacağam. Doğrusu, bu anlarda qəlbimdən 
belə bir hiss keçdi ki, kaş ötən günlərə dönüb 
yenidən birinci sinifə qədəm qoyaydım. Doğ-
ma məktəbdən ayrılmaq asan olmasa da bizi 
qarşıda böyük hədəflər gözləyir. Azərbaycanın 
gələcək inkişafında biz gənclər də öz töhfəmizi 
verməliyik. Bunun üçün daha çox oxumaq, bilik 
və bacarıqlarımızı təkmilləşdirmək üçün var 
qüvvəmizlə çalışmalıyıq.

Qabil YUSİFOĞLU, “Xalq qəzeti” 

Kaş ötən günlərə 
dönə biləydim...

Ölkəmizin hər yerində olduğu 
kimi iyunun 14-də Bakıdakı 51 
nömrəli tam orta məktəbdə də  
“Son zəng” keçirildi. Məktəbin 
direktoru Tərlan Bayramova tədbiri 
açaraq builki “Son zəng”in “Şuşa 
ili”nə təsadüf etməsini qürurverici 
hadisə kimi qiymətləndirdi. 

Hərbi Prokurorluq: Kəlbəcər rayonunda əsgərin 
elektrik cərəyanı vurması nəticəsində ölməsi ilə 

bağlı cinayət işinin istintaqı davam etdirilir
Azərbaycan Respublikası Müdafiə 

Nazirliyinin N saylı hərbi hissəsinin hərbi 
qulluqçusu əsgər Əliyarov Riyad Məmməd 
oğlunun iyunun 13-də Kəlbəcər rayonu 
ərazisində elektrik cərəyanının vurması 
nəticəsində ölməsi barədə Kəlbəcər Hərbi 
Prokurorluğuna məlumat daxil olub. 

Respublika Hərbi Prokurorluğunun 
mətbuat xidmətindən AZƏRTAC-a bildiriblər 
ki, məlumatla əlaqədar əməkdaşlar tərəfindən 
hadisə yerinə və meyitə baxış keçirilib, iş üçün 
əhəmiyyət kəsb edən predmetlər maddi sübut 
kimi götürülüb, izahatlar alınıb və digər zəruri 
hərəkətlər icra edilib.

Faktla bağlı Kəlbəcər Hərbi Prokurorluğunda 
Azərbaycan Respublikası Cinayət Məcəlləsinin 
342.1-1-ci (Rəisin və ya vəzifəli şəxsin öz 
xidməti borcuna vicdansız və ya laqeyd 
münasibəti nəticəsində öz xidməti vəzifəsini 
yerinə yetirməməsi və ya lazımi qaydada yerinə 
yetirməməsi ehtiyatsızlıqdan zərərçəkmiş 

şəxsin ölümünə və ya digər ağır nəticələrə 
səbəb olduqda) maddəsi ilə cinayət işi başlanı-
laraq şahidlər dindirilib, müvafiq ekspertizalar 
təyin olunub və digər istintaq hərəkətləri həyata 
keçirilib. 

Hazırda istintaq davam etdirilir və qa-
nunvericiliyin  tələblərinə uyğun olaraq bütün 
tədbirlərin  görülməsi təmin ediləcək.

